
 Bliski Istok i Biblijsko Proroćanstvo (The Middle East and Bible Prophecy - Bosnian) 
Bliski Istok je vjerovatno najposmatranije područje u današnjem svijetu. I, da spomenemo još jednu “malu” sitnicu: centralno je područje za stabilnost svjetske ekonomije. Konflikti na Bliskom Istoku uvlače u taj sukob velike svjetske sile već duži niz godina, te se vjeruje da će tamo i započeti Treći svjetski rat. Sve ovo potvrđuju stalni mirovni sporazumi, koji se daju kako bi područje bilo stabilno.

Zašto Bliski Istok?

  Kada se upitamo zašto je Bliski Istok toliko važan, svi odmah pomislimo na jedno - nafta! Svjetska ekonomija zavisi od nafte koja sa nalazi na Bliskom Istoku. Poslije Yom-Kippurovog rata 1973. godine, Arapi su koristili naftu kao oružje. Cije1na nafte je skočila i zalihe su skraćene na minumum. Sljedeće desetljeće se nazvalo “naftno desetljeće”. Zapadna ekonomija je bila veoma potresena, podnoseći inflaciju, recesiju i nezaposlenost. Zemlje u razvoju, da bi nadoknadile gubitke i počele proizvoditi svoje sirovine, posudile su ogromne kredite od zapadnih banaka. Pad cijene nafte 80-tih doveo je ove zemlje do bankrota zato što nisu mogle platiti dugove i kredite. Posljedica za sve nacije i narode, jake i slabe, jeste ta da su se svi međusobno zbližili i uvukli u politiku na Bliskom Istoku.

  Ali, stanje na Bliskom Istoku u današnje je vrijeme samo relativno važno. Historija ovog područja u posljednjem periodu može se podijeliti u tri faze:

Faza 1: Prva faza počela je u posljednjem stoljeću, kada su Velika Britanija, Francuska i Rusija razvile svoje imperijalističke želje. Ko god je kontrolirao Bliski Istok, kontrolirao je i trgovačke rute iz Indije. Ono što nazivaju “istočnim pitanjem” zapravo je politika Velike Britanije da podrži Tursku i odbije rusku ambiciju da kontrolira mediteranske luke. Prvi svjetski rat je bio završnica ove prve faze. Britanija i Francuska su zamijenile Tursku, kao zaštitnice Palestine, Arabije, Mezopotamije i Sirije.

Faza 2: Druga faza obuhvata vrijeme između Prvog i Drugog svjetskog rata. Da bismo razumjeli šta se dogodilo trebamo prepoznati novu silu koja je nadolazila krajem XIX stoljeća – cionizam. Osnovna težnja tog pokreta je bila da stvori domovinu za Izraelce u Palestini. Godine 1917. britanski Sekretar vanjskih poslova je objavio tzv. Balforovu deklaraciju kojom Velika Britanija mora poduprijeti ideju da se stvori domovina Izraelaca u Palestini. Deklaracija, također, proklamira da ništa što bi moglo povrijediti prava Palestinaca ne smije biti dopušteno. U svakom slučaju, konflikti i nacionalna netrpeljivost između Arapa i Jevreja stalno se povećavaju.

Faza 3: Liga naroda je poslije Prvog svjetskog rata dala mandat Velikoj Britaniji nad Palestinom koji je trajao do 1948. godine. U 1948. godini Izrael je proglasio nezavisnu državu i formalno bio priznat od strane Ujedinjenih naroda.Tako je počela treća faza koja je obilovala konfliktima koji traju i dan danas.

  Kada gledamo unazad kroz historiju, lako prepoznajemo faktore koji su doveli do ovog trenutnog stanja. Ali, ko je mogao u XIX stoljeću predvidjeti da će od svih problema oko dominacija u svijetu problem Izraela postati najveće i vjerovatno najeksplozivnije i najproblematičnije pitanje današnjice? Jedan historičar je zapisao 1980. godine:

  “U prethodnom stoljeću analitičari su mogli predvidjeti probleme koji će nastati oko dominiranja svijetom između Rusije i Amerike, s obzirom da su one pokušavale kolonizirati napuštene zemlje sa istoka i zapada. Ali, ko je mogao predvidjeti da će doći do kolonizacije u istočnom Mediteranu i pravljenja države koja sebe naziva Izrael?! Može nam se sviđati ili ne, možemo shvatiti ovo kako hoćem, ali - ne možemo poreći da je to izvanredan historijski događaj.” 

Hugh Roper (History and Imagination)

  Čitatelji će se možda iznenaditi kada kažemo da su se oni koji proučavaju Bibliju usudili da predskažu šta će se dogoditi – i pogodili su! Za primjer ćemo uzeti pisanje jednog Kristadelfina  iz 1849. godine, dakle prije nego je rođen Cionizam.

  “Uspostava Izraela je veoma važna  “nebeskoj ekonomiji”. Ona obuhvata uspostavljanje Kraljevstva Božijeg… Uspostava Jevreja je period od dugog niza godina, i biće potrebno oko 50-60 godina da se to desi. Postoje dvije faze: prva je prije bitke i Armagedona, a druga je poslije toga… Koloniziranje Palestine će biti politički pravilno raspoređena; Jevreji će se vratiti u nevjeru prema Mesiji Isusu”.

  Pisac, dr. John Tomas, nije bio prorok; jednostavno, bio je učenik i vjerovao je u biblijsko proročanstvo. Ali pravo pitanje je: kako je mogao jedan biblijski učenik biti toliko uvjeren da će zemlja, koja je bila toliko vremena neplodna i loša za život, postati tako važno mjesto na Zemlji? Ova knjižica je napisana sa razlogom da objasni to pitanje i, također, da pokaže biblijske mape tako da ljudi mogu shvatiti Božje proročanstvo dato unaprijed.

  Još od prve knjige u Bibliji Bliski Istok je bio zacrtan u Božijem planu za čovječanstvo. Prije 3000 godina Bog je pozvao Abrahama da ostavi svoj dom u jednom od najljepših gradova u to vrijeme i da pođe lutati sa nomadima po Palestini. Abraham se pokorio zato što je vjerovao i bio poslušan Bogu. On je bio određen da postane Otac jevrejskog i arapskog naroda. Bog je dao obećanja Abrahamu koja možemo naći u srcu Novog zavjeta. Apostol Pavle u Poslanici Galaćanima kaže: »A pismo vidjevši unaprijed da Bog vjerom neznabošce pravda, unaprijed objavi Abrahamu: u tebi će se blagosloviti svi neznabošci. “ (Galaćanima 3:8).

  Ta obećanja su bila vezana za narod Izraela, za Palestinu i posebno za jednog potomka. Bog je dao zemlju Palestinu Abrahamu kao njegovo vlasništvo. Obećanje je dato u njegovoj riječi: “Jer svu zemlju što vidiš tebi ću dati i sjemenu tvojemu dovijeka.” (Postanak 13:17). Ovo obećanje će biti ispunjeno. Međutim, Abraham je mrtav - kako on može nasljediti “ do vijeka”? 

  Ovo je trenutak kada moramo razumjeti i prihvatiti da će Isus doći da ispuni Božija obećanja. Isus, iako je Sin Božiji, bio je također i potomak Abrahamov kroz Mariju, svoju majku. On je bio obećano “sjeme” ili potomak koji je obećan Abrahamu. Isus će platiti za naše grijehe i biti uskrsnut, čime će muškarci i žene biti izbavljeni, spašeni i biti će im dat vječni život. Biblija nas uči da će Abraham, zbog vjere u Božija obećanja, uključujući “sjeme”, biti uskrsnut i svi grijesi će mu biti oprošteni. Tada će mu biti dat vječni život da bi mogao naslijediti zemlju koja mu je obećana “zauvijek”.

  Novi zavjet postavlja Abrahama kao veliki primjer kako da zadovoljimo Boga – tako što ćemo vjerovati u stvari koje je Bog obećao. Kroz Isusa Krista ista ta obećanja su otvorena i danas za sve one koji žele da slijede Abrahama, bez obzira na to da li su oni Jevreji ili ne.

  "Tako, oni koji su od vjere, blagosloviće se s vjernim Abrahamom. (Galaćanima 3:9)."

"A kad ste vi Hristovi, onda ste sjeme Avraamovo, i po obećanju nasljednici." (Galaćanima 3:29).

Vizija poslanika

  Poslije Abrahama su došli proroci iz Izraela, kao i Juda koji je dobivao vizije o slavi Božijoj. Vizije su bile o tome kako će Isus kada dođe uspostaviti svoje kraljevstvo i vladati zemljom, pravedno. Vladat će iz grada Jeruzalema koji će biti njegov “glavni grad”. Evo jedan prmjer koji govori o tome, napisan 700 godina prije Isusa:

  “I ići će mnogi narodi govoreći: dođite da idemo na goru Gospodnju, u dom Boga Jakovljeva, i učit će nas svojim putovima, i hodit ćemo stazama njegovim; jer će iz Ziona izaći zakon, i riječ Gospodnja iz Jeruzalima. I sudit će među narodima, i uništit će mnoge narode, te će raskovati mačeve svoje na raonike, i koplja svoja na srpove, neće dizati mača narod na narod, niti će se više učiti boju.» (Izajah 2:3-4)
  Postoji još veliki broj proračanstava koja govore o uspostavi Kraljevstva Božijeg na Zemlji. To su bile “dobre vijesti” ovog Kraljevstva za koje je Isus govorio da dolazi. Tokom svoje “misije” na zemlji, on je demonstrirao načine na koje se može ući u Kraljevstvo Božije. On je čak napravio i put za to kroz raspeće i svoju smrt. Svi koji vjeruju i koji su kršteni u ime Isusa Krista, svi oni koji prate Njegove stope - imaju čast i pravo na vječni život u Kraljevstvu Božijem. Čak ni smrt to ne može spriječiti, jer, kada Isus dođe, uskrsnut će sve svoje vjernike, uključujući i Abrahama.

  Međutim, jevrejski narod je odbio Isusa, Sina Božijeg i kao posljedica toga samo 40 godina poslije njegovog raspeća i uskrsnuća, Jeruzalem, glavni grad Jevreja, potpuno  je uništila rimska vojska. Vizija proroka je bila zasjenjena.

  Kako su stoljeća prolazila, Bliski Istok je pao pod kontrolu Turaka. Palestinska zemlja je bila neplodna, zapostavljena i neiskorištena. Jevreji su bili raštrkani po svijetu i bili izloženi progonstvu i teškom životu. Mnogima je izgledalo da je Božiji plan za Jevreje propao i da je usmjeren u korist kršćanstva. Crkveni teoretičari su razvili doktrinu da je sama Crkva Kraljevstvo Božije na zemlji i da je Papa vladar poslan od Boga.

  Ove duge godine očaja za Jevreje predskazali su i proroci i samo Isus. U svom proročanstvu na planini Olivet (Maslina) Isus je predvidio: 

  “I padat će od oštrica mača, i odvest će se u ropstvo svim narodima; i Jeruzalem će gaziti neznabošci dok se ne završe i ispune vremena   neznabožaca.” (Luka 21:24).
  Ovim riječima Isus je, zapravo, sumirao proročanstva iz Starog zavjeta koja su se ispunila do najmanjeg detalja. Jedan od primjera u Bibliji koji je isto tako napisan mnogo prije nego što je Izrael ušao u Palestinu, 1500 godina prije Krista, predividio je za Židove sljedeće:

  “I rasijat će te Gospod po svima narodima s jednoga kraja zemlje do drugoga, i ondje ćeš služiti drugim bogovima, koje nisi znao, ni ti ni oci tvoji, drvetu i kamenu. Ali u onim narodima nećeš odahnuti, niti će se stopalo noge tvoje odmoriti; nego će ti Gospod dati ondje srce plašljivo, oči iščiljele i dušu iznemoglu.” 

  Ali, ipak, u svim ovim riječima je uvijek bilo nade i utjehe. Jeruzalem će biti pokoren “dok ne…” - Bog nikada nije rekao da će odbaciti Jevreje u potpunosti. Kroz proroka Jeremiju kaže:

  “Jer sam ja s tobom, govori Gospod, da te izbavim; i učinit ću kraj svim narodima, među koje sam te rasijao, ali tebi neću učiniti kraja, nego ću te kazniti s mjerom, a neću te ostaviti skroz... “ 

  Apostol Pavle je upozorio nevjernike da budu oprezni i da ne misle kako je Bog “završio” sa Jevrejima, da ne pomisle da se samo njima bavi. U Rimljanima se postavlja pitanje: “da li je Bog odbacio svoj narod”? I onda odgovara: “ne, nisam i nikada neću”. On koristi riječi samoga Isusa:
  “Jer vam, braćo, neću zatajiti tajne (da ne budete preponosni), da sljepoća u Izraelu postoji, dokle god ne uđe nevjernika onoliko koliko treba.” (Rimljani 11:25).
    Riječi Isusa Krista i apostola Pavla u potpunosti su ravne proročanstvima iz Starog zavjeta. Izraelci su raštrkani po svijetu; kriju svoj identitet, a kada nastupe posljednji dani, oni će biti vraćeni u Obećanu zemlju, gdje će čekati dolazak Isusa i uspostavljanje Kraljevstva Božijeg, koje će donijeti  blagoslov za sve ljude. Mi smo dijelom vidjeli ispunjena obećanja, ali ima još mnogo toga da se desi. Trenutna država Izrael ne prepoznaje Isusa kao svog Mesiju .Mnogi od njih također vjeruju da Izrael nije dio Božijeg plana i obećanja koja su data. 

   Potrebna je velika promjena u srcima Jevreja, što je također predviđeno u Bibliji, u poglavljima Zaharija i Ezekijel. Ovdje se govori o opsadi Izraela od stranih sila, o njihovom viđenju spasa tako što se okrenu Bogu. To je vrijeme kada će Izrael spoznati i prepoznati Isusa. Tada će Isus doći u Jeruzalem i naslijediti tron Davidov. (Djela 3:21,5:16)
Biblijsko proročanstvo “Posljednih dana”

Jednom kada smo razumjeli da je Izrael centar događanja i Božijeg plana za čovječanstvo, imamo sliku problema koji se događaju u naše vrijeme. Kroz proročanstva Pisma možemo odrediti slijed trenutnih događaja. Neka od važnijih proročanstava jesu:

Priprema za Armagedon: Važan događaj na Bliskom Istoku je bila uspostava države Izrael i kraj turske vladavine. U značajnom biblijskom proročanstvu u Otkrivenju 16 ukazuje se na presušivanje rijeke Eufrat. Svrha ovoga je bila da  se naprave uvjeti za druge nacije na prostoru Bliskog Istoka. Ishod svega je opisan kao bitka Armagedona!

  “I šesti anđeo izli čašu svoju na veliku rijeku Eufrat; i presuši voda njezina, da se pripravi put carevima od istoka sunčanoga. 

  I vidjeh iz usta aždahinih, i iz usta zvijeri, i iz usta lažnoga proroka, gdje iziđoše tri nečista duha, kao žabe.  Jer su ovo duhovi đavolski koji čine čudesa, i izlaze k carevima svega svijeta da ih skupe na boj za onaj veliki dan Boga svemoćnog.” (Otkrivenje 16:12-14)
  Radeći na osnovnim političkim moćima, koje su se često odnosile na rijeku što je tekla kroz njihovu teritoriju, biblijski učenjaci su sve do XVIII stoljeća u interpretaciji povezivali presušivanje rijeke Eufrat sa padom tada veoma jakog Turskog carstva. Oni su pretpostavljali da će ovo pratiti povratak Jevreja u Palestinu i eventualni povratak Isusa Krista na zemlju. Sušenje rijeke dogodilo se već za vrijeme Prvog svjetskog rata. Britanija je potisnula Turke iz Palestine i 1917. godine dala prostor za uzbunu drugim nacijama na Bliskom Istoku. Neke od tih zemalja nose biblijska imena kao što su Liban i Sirija. Međutim, najveći događaj je bio uspostava države Izraela na ovim prostorima.

Rusija i Izrael
  Bitka Armagedona je opisana u Ezekijelu 38: prorok kaže da će veliki broj nacija izvršiti invaziju na Izrael malo prije uspostave Kraljevstva Božijeg na zemlji. Vođa ovih nacija će biti Gog iz zemlje Magog. Biblijski učenjaci tvrde da će ulogu Goga preuzeti Rusija. Magog je staro ime za zemlju koja se sada nalazi u južnim dijelovima Ukrajine i Rusije. Ovaj okupator će biti u federaciji zemalja koje će napasti Izrael. Prastara imena zemalja ovih saveznika su okupirane od strane Rusije i istočnih evropskih zemalja. Izrael se spominje u stihu 8 na sljedeći način:
  “... u zemlju izbavljenu od mača i sabranu iz mnogih naroda, u planine Izraelove, koje bjehu uvijek puste, a oni će izvedeni iz naroda svi živjeti bez straha.” (Ezekijel 38:8)

  Ovo proročanstvo je 2500 godina čekalo da se Izraelci vrate u Obećanu zemlju, kako bi bilo ispunjeno. Sada, kada su se vratili, proročanstvo je dijelom ostvareno i neminovno. Kada je proročanstvo pisano, bilo je upućeno nomadima koji su živjeli na današnjim prostorima Rusije. Prošlo je oko 1000 godina dok nije uspostavljeno Rusko carstvo. Tek nakon Drugog svjetskog rata Rusija je postala moćna sila.

  Pitanje je šta se dešava sa sadašnjom Rusijom? Propast Sovjetskog saveza i uklanjanje “željezne šake” je promijenilo agresivni izgled Rusije, reputaciju koju je zaslužila napadom na Mađarsku 1956.,Čehoslovačku 1968. i Afganistan 1979. godine. Brzi raspad Sovjetskog saveza je iznenadio sve, ali je ostavio prostora za Rusiju, najveću i najjaču republiku u savezu, da dominira svjetskom scenom. Ruska ekonomska i politička nestabilnost je dovela do netrpeljivosti između etničkih grupa i nacionalne mržnje, koja je bila sve veća i koja je podsjećala na konflikte u Bosni i Čerčeniji, što bi moglo utjecati na predstojeće događaje kada Izrael bude okupiran.

Ruski saveznici – Perzija, Etiopija, Libija: Ezekijel 38:5 kaže da će u savezu sa Gogom (Rusijom) biti “Perzija (Iran), Etiopija i Libija”, tako da ovim trima zemljama trebamo posvetiti posebnu pažnju.

Iran: U biblijsko vrijeme Iran je bio poznat kao Perzija; Perzijsko carstvo je bilo jedno do najjačih u to vrijeme. Perzija, u poređenju sa drugim zemljama, bila je odvojena od ostalih i ispunjavala jedan dio biblijskog proročanstva. Između Drugog svjetskog rata i Iranske revolucije iz 1979. godine Iran je bio snažno pro-zapadnjački orijentiran. Danas je veoma agresivan, posebno prema Izraelu i njegova orijentacija je postala anti-zapadna. Razvoj situacije između Irana i Rusije će biti veoma zanimljiv u budućnosti, posebno kada dođe do konačnog obračuna.
Etiopija: U autoriziranoj verziji Biblije ime Etiopija je prijevod za hebrejsku riječ “cush” što je nemoguće prevesti na naš jezik. Međutim, približno značenje te riječi bi bilo: “dolina Nila južno od Egipta” uključujući Nubiju (Sudan) i Abesiniju (Etiopija). Etiopija je u vrijeme nastanka Biblije bila utjecajna zemlja; no, padom Sjeverne Afrike pod utjecaj islama u VII i VIII stoljeću n.e., došlo je do otcjepljenja ove zemlje od ostatka svijeta. U ranom XX stoljeću Etiopija je dospjela pod zaštitu Italije. Oslobođena je od strane Velike Britanije 1941. godine i tako ostala pro-zapadnog usmjerenja. Zatim, 1974. godine došlo je do civilnog rata nakon čega pada pod utjecaj Rusije i Kube, te dolazi do uspostave marksističkog režima u Etiopiji.

  Ipak, 1991. godine novi režim preuzima kontrolu. Etiopija je politički veoma lomljiva i ubrzo se očekuju novi događaji. Otkako je drevna Etiopija, kako je opisano u Bibliji, bila dio sadašnjeg Sudana, može se očekivati da između ove dvije zemlje dođe do međusobne saradnje. A sva predviđanja do sada pokazuju kako se proročanstva obistinjuju iz dana u dan.

Libija: Autorizirana verzija Biblije kralja James-a koristi ime Libija i daje joj dva prijevoda sa hebrejskog jezika: “Phut” i “Lubim”, koje su bili susjedi starog Egipta i Etiopije. Dva milenija nakon što su Ezekijel i Danijel predvidjeli, Libija je bila kolonija velikih sila. Nakon Drugog svjetskog rata vele-sile se nisu mogle dogovoriti oko budućnosti Libije u Ujedinjenim narodima, tako da je to dovelo do uspostave nezavisne države. Međutim, Libija je bila veoma siromašna i ovisila je o Zapadu. Velika Britanija i Amerika su joj dale pomoć pod uvjetom da na njenoj teritoriji postave svoje vojne baze. Zatim, nakon otkrića nafte, u Libiji dolazi do ekonomske revolucije koja joj daje politički utjecaj i prestiž u svijetu.

  Arapski nacionalizam raste 1960-ih, a zajedno sa njim i mržnja prema Izraelu. Poslije poznatog Šestodnevnog rata 1967. godine, Libija stavlja naftni embargo na zemlje koje daju podršku Izraelu. Godine 1969. na vlast dolazi Gadafi. Objektivno govoreći, Libija je  preko noći postala zemlja sa radikalnim socijalnim uređenjem i sa veoma jakom opsesivnom politikom “mržnje” prema Izraelu. Mi se definitivno ne možemo izboriti za bilo kakve političke promjene u Libiji, ali, kao i Etiopija, Libija pokazuje kako se brzo mijenja jedna zemlja i kako proročanstvo dolazi u prvi plan.  U svemu ovome ne treba odbaciti i podcijeniti ulogu islamskog svijeta. Nacije koje nikad nisu imale međusobni kontakt dovedene su tu po “religiji” i napravljene su po zajedničkim interesima, od kojih je jedan “mržnja  prema Izraelu”.

Izrael i Zapad: Proročanstvo Ezekijela opisuje protivljenje sjevernoj invaziji Izraela koju je sprovodila južna grupa, a koju naziva “Sheba, Dedan i trgovci Tarshisa”. Kada se ovo prevede sa hebrejskog, odnosi se bukvalno na trgovačke rute u Indiji, koje kontroliše Britanija. Ljudi koji proučavaju Bibliju zadnjih 150 godina stalno identificiraju Britaniju i zapadne zemlje engleskog govornog područja kao ispunjenje ovog proročanstva.

  Dakle,sad ovdje imamo Zapadni savez, na čelu sa Saudijskom Arabijom i njene bliske komšije sve do juga Izraela, te opoziciju sa Rusijom. Već predviđena alijansa je bila dramatično realizirana invazijom  na Kuvajt 1990. godine od strane Iraka. U toku jedne sedmice angažirana je multinacionalna armija od 500.000 ljudi i sa ogromnom ratnom mašinerijom koja se sada nalazila na Arabijskom poluotoku. Nakon dalje krize u Perzijskom zaljevu i problema koje je UN-ova inspekcija za oružje imala u tom periodu, Amerika je odlučila da produži svoje prisustvo tamo do daljnjeg. Sa V. Britanijom i drugim saveznicima Amerika je bila spremna da se pobrine za problem “Sheba i Dedan”.
Izrael i Arapi: Ako arapske nacije, koje okružuju Izrael, mogu biti “praćene” sve do Abrahama kroz njegovog sina Ismaila, onda korijeni Jevreja/Arapa mogu biti praćeni 3500 godina unazad. Proročanstvo koje se tiče Ismaila nalazi se u Postanku 16:12: “A biće čovjek ubojica; ruka će se njegova dizati na svakoga a svačija na njega, i prebivat će u prisustvu svoje braće.”

  Velika želja Arapa jeste da budu ujedinjeni, ali im to nikako nije uspijevalo; nisu mogli da postignu i održe jedinstvenost među sobom. “Ekonomist” je 1988. godine opisao Arape kao “svijet protiv samog sebe”, koji nije mogao da uspostavi jedinstvo i snagu kako bi otjerao Jevreje iz Izraela. Međutim, arapski narodi su 1948., 1956.,1967. i 1973. godine uporno pokušavali da unište Izrael. Njihove namjere su u potpunosti bile jednake sa proročanstvom u Psalmu 83 koji opisuje ljude koji žive na području današnjeg Jordana, Libana, pojasa Gaze, Iraka, Sirije i Saudijske Arabije.

Stih 4 u Psalmu 83 kaže: 

“Rekoše: dođite da ih istrijebimo da više ne budu narod i da se više nikada ne spominje ime Izrael.” (psalm 83:4)

  Nema nikakvih indikacija u ovom psalmu da su oni uspjeli uništiti Izrael; od dana kada je sukob nastao pa sve do danas u tome nisu uspjeli. Međutim, neka proročanstva govore o tome kako će se, kada dođe do konačnog obračuna, neke arapske nacije udružiti sa Rusijom, što će dovesti do velike nesreće po Izrael. U ovom slučaju proročanstva o “Amonu, Moabu i Edomu” (Jordanu) odbacuju takav okrutni oportunizam. U Izaiji 16, teritorija modernog Jordana se spominje kao utočište izbjeglicama konačnog obračuna. 

  Interesantno je da  su se tokom rata u Iraku 1990./1991. godine iračke izbjeglice “slile” u Jordan. Izaija 34 govori o južnom djelu Jordana, gdje će se izliti “božija snaga” na vojsku okupatora. U svakom slučaju ta teritorija će kasnije biti pod kontrolom Izraela i bit će stavljena pod vladavinu Isusa Krista. 

Izrael i Palestinci: 1967. godine arapske nacije koje su okruživale Izrael planirale su da nasele to područje. No, Izrael je dramatično pobijedio u Šestodnevnom ratu i izvršio okupaciju jednog dijela Palestine i kompletnog pojasa Gaze. Vraćanje ove teritorije Palestincima je pitanje koje se nalazi u centru pažnje i kojim se bavi čitava Međunarodna zajednica. Sveukupna situacija se odnosi na to kome pripada taj teritorij. Kakvi god bili politički, međunarodni ili privatni interesi, i ko god mislio da je u pravu, ova zemlja ipak na kraju pripada Isusu i bit će data Abrahamu i njegovim potomcima kroz njegovog sina Izaka i unuka Jakoba (Izrael).

U Postanku 12:7 Abraham, otac Jevreja i Arapa, rekao je: “mojem sjemenu ću dati ovu zemlju”. U Galaćanima apostol Pavle nam govori da je to “sjeme”  Krist. Tako da je Kristu, prije nego što je rođen, bila obećana zemlja Izraela. Biblija kaže da će se Isus vratiti da uspostavi Kraljevstvo Božije na zemlji; glavni grad će biti Jeruzalem i centar svega će biti zemlja Izraela. Dio Jevreja, koji se pokaje i prizna Isusa, bit će “nukleus” (srž) cijele nacije. Kraljevstvo će donijeti veliki blagoslov svim ljudima na svijetu, a ne samo Izraelu. Biblija nam kaže: “Sve nacije će da Njega zovu blagoslovom”. (Psalm 71:17)
Jeruzalem: Ako je Bliski Istok centar Božijeg plana na zemlji, onda je Jeruzalem epicentar događaja. Od samog početka, kada je Bog odveo Jevreje iz zatočeništva Egipta, On je govorio o “zemlji” gdje će postaviti svoju vlast. To izabrano mjesto je Izrael. Tamo je David bio postavljen kao prvi kralj na zemlji, i čak Isus, Davidov Sin, nazvao je Jeruzalem “gradom Velikog kralja”. Obećanje koje leži iza ovog proročanstva uključuje sljedeće:

“U to će se vrijeme Jeruzalem zvati prijesto Gospodnji, i svi će se narodi sabrati u njemu, k imenu Gospodnjemu u Jeruzalemu, i neće više slijediti misli srca svojega zloga.” (Jeremeja 3:17) 

  Jeruzalem se nalazi na tromeđi tri kontinenta i savršeno je strateški postavljen da postane “centralni” (glavni) grad na svijetu. Prorok Ezekijel je rekao:

“Ovako veli Gospod: ovo je Jeruzalem koji postavih usred naroda i okružih ga zemljama. “ (Ezekijel 5:5)
  Prastari kartografi su ovaj pojam uzeli doslovno i smjestili Jeruzalem u centar svijeta. Jedna stvar je jasna. U procesu mira na Bliskom Istoku, Jeruzalem je centar pregovora i stalno se spominje. U gradu se nalaze “sveta mjesta” judizma, kršćanstva i islama. Ali, kako jedan pisac govori o judizmu: “Njegova religija nije vezana za “sveta mjesta” nego za zemlju; ne za ono što se je dogodilo u Jeruzelemu, nego za sam Jeruzalem.” 

  Za Izrael glavni grad je Jeruzalem. Palestinci također tvrde da je Jeruzalem njihov glavni grad. Međutim, ko god traži prava na taj grad - mora uzeti u obzir proročanstvo koje je dao Zaharija:

“Evo, ja ću učiniti Jeruzalem čašom za opijanje svim narodima unaokolo, koji će opsjedati Jeruzalem ratujući…I u taj ću dan učiniti Jeruzalem teškim kamenom svim narodima; koji ga god budu htjeli dignuti, satrće se, ako bi se i svi narodi zemaljski sabrali na njega ” . (Zaharija 12:2-3)    

  Referenca koja se odnosi na “svi narodi” posebno je interesantna zbog nedavnih događaja u kojima je Generalni sekretar UN-a bio umiješan u raskid vatre i neprijateljstava. Iz ovog i drugih proročanstava kao što je Zaharijino 14, kristalno je jasno kako je Jeruzalem posljednje mjesto od kojeg će Izrael odustati. Kada dođe do okupacije, jedan dio nacije će braniti Jeruzalem. Oni će doći samo korak do totalnog poraza. Pola grada će biti zauzeto i pokoreno, ali, potom, kako piše Zaharija: “ Gospod će ići naprijed i boriti se protiv njih”. U to vrijeme će Isus biti “otkriven” Jevrejima kao njihov izraelski Mesija, i, konačno, neki od njih će mu se pokoriti. On će zamijeniti njihovo nevjerovanje sa sigurnošću i bogobojaznošću, čime će steći novu snagu, pokornost  i vjeru u Boga i Njegovog Sina.

“Mir i Sigurnost” 

  Proročanstva koja smo ovdje kratko prikazali imaju dosta povezanosti sa Armagedonom, situacijom na Bliskom Istoku prije uspostavljanja Kraljevstva Božijeg. Međutim, postoji još jedna “strana” ovog učenja, koje je paralelno sa navedenim proročanstvima i, ma koliko bilo iznenađujuće, vodi nas do zaključka da očekujemo kako će Bliski Istok težiti ka uspostavi mirovnog procesa. U Ezekijelu se govori o tome kako će, prije nego dođe do invazije Izraela vladati mir i prosperitet. Tako da možemo očekivati razvoj mirne situacije prije nego što dođe do katastrofe. Apostol Pavle aludira na neke fenomene koji će se desiti: “Dan Gospodnji će doći kao lopov u noći. Jer, onda kada vide mir i prosperitet - onda će iznenada doživjeti destrukciju i nemir”. 

  Bez obzira na sukobe između Izraela i zemalja u okruženju, mirovni proces je uspostavljen. Postoje velike razlike u politici i nepovjerenje između ljudi, međutim, mir “postoji”. Sve je počelo 1977. godine kada je predsjednik Egipta Anvar Sadat posjetio Izrael i otišao u kamp Dejvid (Amerika) na pregovore. Iako je tekao sporo, napredak je uspostavljen sve do početka Zaljevskog rata. 

  Onda, 1991. godine na Madridskoj konferenciji je došlo do ogromnog prevrata, te 1993. godine do čuvenog rukovanja ministra vanjskih poslova Izraela sa vođom Narodne odbrane Palestine (PLO). Riječi Jasera Arafata u to vrijeme su zvučale fantastično: “Gospodine ministre, Narodna odbrana Palestine prepoznaje prava države Izrael i njeno postojanje kao sigurne i prosperitetne države”. Kada su pitali gospodina Rabina zašto je uopće ušao u mirovne pregovore, rekao je: “Vjerovao sam da situacija u Izraelu i oko njega, kao i događaji na međunarodnoj sceni, imaju za cilj da postignu samo dvije stvari: Mir i Sigurnost!

  Obojica su dobitnici Nobelove nagrade za mir 1994. godine. Također, sve ovo je predvidjela Biblija - tačan slijed događaja kao i razvoj ove nevjerovatne situacije. Pitanje je sljedeće: da li je ovo “zatišje koje je najavljeno” i da li će nakon ovoga doći do potpunog ispunjenja proročanstva (totalna destrukcija i uništenje)?! Ili, možda, tek slijede ovi događaji?!

Budite spremni

  Ko bi se usudio predvidjeti tok nemilosrdnih događaja na Bliskom Istoku? Samo kroz potpuno razumijevanje Biblije možemo razumjeti slijed ovih događaja. Ako se skoncentriramo na događaje “dan po dan”, nećemo moći imati jasnu sliku. Međutim, ako se fokusiramo na zbivanja na Bliskom Istoku i uporedimo sa slikom koju nam daje Biblija kroz svoje Proroke, stvari će nam biti puno jasnije. Svijet se velikom brzinom kreće prema danu kada će doći Isus Krist i uspostaviti Kraljevstvo Božije na zemlji. To je kraljevstvo o kojem govore svi proroci i u kojem će Bog ispuniti sva svoja obećanja.

  Niko od nas ne zna kada će se to tačno zbiti; isto tako ne možemo znati ni slijed događaja koji će dovesti do toga. Jedina stvar u koju možemo biti sigurni jeste sljedeća: sve se odvija velikom brzinom i uskoro će biti pred našim očima. Možemo biti dio tog kraljevstva kroz vjerovanje u Isusa Krista. Ostalo je veoma malo vremena!

STEPHEN PALMER +
Šta dalje?

Mnoge stvari koje ste pročitali u ovoj brošuri su veoma različite od onoga što ste možda čuli ili pročitali na nekom drugom mjestu. Pozivamo vas da pročitate Bibliju za sebe i da vidite Istinu koju ona sadrži. Možemo vam pomoći tako što ćemo vam omogućiti besplatne materijale, online kurseve i tutore koji će vas uputiti. Da bi saznali više o nama, posjetite našu web stranicu: www.cbm4yu.com
Prosimo povejte nam, če želite izvedeti več o Svetopisemskem učenju in verovanjih Kristadelfijanov. Bi si želeli: 

•
Knjižico kdo so Kristadelfijani?

•
Mesečno revijo Glad Tidings? https://gladtidingsmagazine.org/  

•
Tečaj poštne korespondence?

Pišite nam na nižu adresu:Christadelphian Bible Mission (CBM), c/o 404 SHAFTMOOR LANE BIRMINGHAM B28 8SZ.

